
Annotasiya. Mәqalәdә sovet siyasi-ideoloji rejimi dönәmindә klassik poetik әnәnәlәrin yaşadılması 
elmi-nәzәri tәhlil obyektinә çevrilmişdir. Burada Almas İldırım, Әhmәd Cavad, Hüseyn Cavid, Sә-
mәd Mәnsur vә başqa sәnәtkarların bәdii yaradıcılıq axtarışları bәhs olunan mövzu fonunda dәyәr-
lәndirilmişdir. Araşdırma zamanı müqayisәli, analoji tәhlillәrә yer verilmiş, bu isә mәsәlәnin fәrqli 
aspektlәrini әks etdirmәyә şәrait yaratmışdır. 
Qeyd olunmuşdur ki, sovet siyasi rejimi dönәmindә әdәbiyyatın hakimiyyәtin nәzarәti altına keç-
mәsi, әdәbiyyat vә mәdәniyyәt üzәrindә ideoloji yönümlü basqılara şәrait yaratmış, siyasi-ictimai 
sferada azadfikirliliyin tәqib olunması әdәbiyyata, o cümlәdәn poeziyaya da sirayәt etmişdir. Hәm-
çinin mövcud şәraitdә әsrin әvvәllәrindәn başlayaraq inkişaf etmәkdә olan milli dәyәrlәrin yaşadıl-
ması uğrunda aparılan mücadilәlәr böyük müqavimәtlәrlә müşayiәt olunmuşdur. 
Tәhlil vә tәdqiq prosesindә mövzu ilә bağlı bir sıra mühüm qaynaqlara istinad edilmişdir. 

Abstract. In the article the problem of maintaining the classical poetic traditions during the Soviet 
ideological regime has been scientifically-theoretically researched. In the article searching the 
artistic creativity of masters such as Almas Ildirim, Ahmed Javad, Huseyn Javid, Samad Mansur 
and others have been evaluated in terms of problem under consideration. During the study 
comparative and analogical analysis has been sufficiently analyzed and it allowed them to reflect 
different aspects of the problem. 
It is noted that supervising the literature by government enabled the ideological pressures on 
literature and culture and the persecution of free thought also spread to literature and poetry in the 
political and social sphere. The preservation of national values in the current conditions that have 
developed since the beginning of the century was accompanied by great resistance. 
In the process of analysis and research a number of important sources were attributed.  

Giriş / Introduction 
 
Sovet siyasi rejimi dönәmindә klassik poetik 

әnәnәlәrin yaşadılması istiqamәtindә atılan ad-
dımlar ciddi müqavimәtlә müşayiәt olunmaqda-
dır. Әlbәttә, poeziyanın әski nәslinin tәmsilçilә-
ri әnәnәdәn uzaqlaşmağa qarşı çıxır, “yeni şei-
rin manifesti”ni qәbul etmәk istәmirdilәr. Pro-
letar әdәbiyyatının tәmsilçilәri isә bir qәdәr 
fәrqli mövqedәn çıxış edirdilәr. Rusiyada nәşr 
olunmuş “Ensiklopedik әdәbiyyat lüğәti”ndә 
doğru qeyd olunduğu kimi, sovet hakimiyyәti-

nin ilk dövrlәrindә Azәrbaycan şairlәri “klassik 
әdәbi formaları yeni mәzmuna uğyunlaşdırma-
ğa çalışırdılar” [13, s.26]. Әdәbi prosesdә da-
vam edәn bu qarşıdurma ideologiyadan qaynaq-
lanır, mövcud hakimiyyәtin әdәbi-kulturoloji 
manifestini şәrtlәndirirdi. Bununla yanaşı, “vul-
qar sosioloğizmin tәsirinә uyulması”, “klassik-
lәrin yaradıcılıq vә dünyagörüşünün tәhrif edil-
mәsi” [1, s.25] әdәbi әnәnәnin yaşadılmasında 
müәyyәn çәtinliklәrlә müşayiәt olunurdu. 
 

Әsas hissә / Main Part 
 

Sovet siyasi rejimi dönәmindә klassik poetik 
әnәnәlәrin yaşadılması istiqamәtindә dövrün 
әksәr şairlәri bu vә ya digәr şәkildә fәaliyyәt 
göstәrirdilәr. Almas İldırım, Әhmәd Cavad, 
Hüseyn Cavid, Әli Nәzmi, Sәmәd Mәnsur, Mi-
kayıl Müşfiq, Sәmәd Vurğun, Mirvarid Dilbazi 
vә digәr şairlәr әslindә yaradıcılıqlarının mәz-
munu vә mahiyyәti etibarilә әnәnәyә bağlı sә-
nәtkarlar idi. Onların әsәrlәrindә Azәrbaycan 
şifahi vә yazılı әdәbiyyatının әn yaxşı әnәnәlәri 
bu vә ya digәr şәkildә bәdii tәzahürünü tapırdı. 

Sәmәd Mәnsurun 1919-cu ildә qәlәmә aldı-
ğı, lakin hansı sәbәbdәnsә yalnız 1926-cı ildә 
dәrc olunmuş “Hәpsi rәngdir” şeiri klassik әdә-
bi әnәnәyә söykәnәrәk yazılan tәkrarsız bәdii 
örnәklәrdәn biri kimi Azәrbaycan poeziyası ta-
rixindә özünәmәxsus yer tutur. Pessimizim, 
ümidsizlik, kәdәr ovqatına bürünmüş “Hәpsi 
rәngdir” şeiri hәmçinin bәdii simvollarla yoğ-
rulmuş orijinal sәnәt nümunәsi kimi diqqәti çә-
kir. Şair romantik üslubda qәlәmә aldığı şeirdә 
dünyanın faniliyi haqqında fәlsәfi düşüncәlәrini 
yüksәk poetik dillә әks etdirir. 

 
Uyma, ey dil, xәlqidә yoxdur sәdaqәt, rәngdir, 
Mәscidü-meyxanә rәng, eyşü-ibadәt rәngdir. 
Meyü, riya, mәşuqә ğәş, hüsni-nәcahәt rәngdir, 
Rәngidir hәr dürlü matәm, hәr mәsәrrәt  

rәngdir, 
Anla, ey әbnayi-xilqәt, cümlә xilqәt rәngdir.  

[15, s.35] 
 
Onu da xatırlatmağa ehtiyac vardır ki, Sә-

mәd Mәnsurun yaradıcılıq irsindә “poetik-fәl-

sәfi dәrketmә, rәnglәrin simvolikası ilә yanaşı, 
hәyata, cәmiyyәtә satirik, ironik vә yumoristik 
baxış әsas yerlәrdәn birini tutur. Onun satirası 
Sabir satirası ilә yalnız sәslәşmir, hәm dә bu sa-
tirik әnәnәni yeni dövr vә zaman çәrçivәsindә 
novatorcasına inkişaf etdirir” [7, s.4]. Şairin 
poeziyası dövrün proletar әdәbiyyatının ümumi 
ruhu ilә kәskin ziddiyyәt tәşkil etdiyindәn sәrt 
tәnqidlәrә mәruz qalmışdır. Bu isә әdibin bәhs 
olunan şeirinin vә bütövlükdә yaradıcılığının 
uzun müddәt diqqәtdәn kәnarda qalmasına, rep-
ressiya olunmuş sәnәtkarlarla eyni müstәvidә 
dәyәrlәndirilmәsinә gәtirib çıxarmışdır. 

Filologiya elmlәri doktoru, professor Nazif 
Әlәkbәrlinin (Qәhrәmanlı) qәnaәtincә, Sәmәd 
Mәnsurun zamanı keçmiş, şablonlaşmış “dәyәr-
lәrә qarşı üsyanı “Rәngdir” şeirindә çox parlaq 
şәkildә әksini tapmışdır” [6, s.19]. Doğrudan 
da, şeirin ruhu büsbütün bu ovqata köklәnmiş-
dir. 

 
Qıl tәsәvvür bir daha şairlәrin xülyasını, 
Aşiqi zarın başında seyr qıl sevdasını, 
Qәbri aç, göstәr ona Şirinini, Leylasını, 
Bir ayılsın da, düşünsün gördüyü röyasını, 
Bax – deyәr – hәqqi bütün eşqi mәhәbbәt  

rәngdir. [15, s.35] 
 
Qeyd edәk ki, araşdırıcı Abbas Çingiz Sә-

mәd Mәnsurun “Hәpsi rәngdir” şeirinin Molla 
Pәnah Vaqifin mәşhur “Görmәdim” müxәmmә-
sindәn tәsirlәnәrәk yazıldığını iddia edir [3]. 
Şübhәsiz ki, burada tәdqiqatçı daha çox hәr iki 
әsәrin eyni pessimist, kәdәrli ovqatı әks etdir-

mәsini әsas götürәrәk bu qәnaәtә gәlmişdir. 
Professor Nasif Әlәkbәrli yazır: “Rәngdir” şei-
rini tәkcә “Görmәdim” müxәmmәsi ilә deyil, 
klassik poeziyamızın bir sıra nümunәlәri ilә 
müqayisә etmәk mümkündür. Fikrimizcә, Mol-
la Vәli Vidadinin “Şikayәtnamә”, A.Bakıxano-
vun “Tәbriz әhlinә xitab”, M.Ә.Sabirin “Etdi 
bu fәlәk hәr kәsә bir tövr yamanlıq” vә s. şeir-
lәrilә “Rәngdir”i birlәşdirәn cәhәtlәr hәyata, 
dünya gedişinә, zamana tәnqidi-fәlsәfi münasi-
bәtin yaxınlığıdır” [6, s.18]. 

Lakin “Hәpsi rәngdir” şeiri dәrc olunan 
dövrdәn bir çox tәnqidlәrә mәruz qalmışdır. 
Belә ki, tәnqidçi Mustafa Quliyev şeiri kәskin 
şәkildә tәnqid etmiş, әsәrin mahiyyәtini anla-
madığından yanlış müstәvidә dәyәrlәndirmiş-
dir. Onun fikrincә, “şair tәskinliyi sәrxoşluqda 
arayır vә ömrünü şәraba bağlayaraq hәyat yolu-
nu şәrәfsizcәsinә başa vurur” [12, s.42]. 

Sәmәd Mәnsurun bu dövr yaradıcılığında sa-
tirik poeziya örnәklәri dә xüsusi yer tutur. Şai-
rin satiraları dil-üslub baxımından M.Ә.Sabir 
әnәnәlәrinin özünәmәxsus sәpkidә yaşadılması 
baxımından maraq doğurur. Bәzi tәdqiqatlarda 
doğru qeyd olunduğu kimi, “M.Ә.Sabirin tipi 
ifşa etmәk, sәciyyәlәndirmәk metodu S.Mәnsu-
run satirik şeirlәrindә bәzi hәyati cizgilәr kәsb 
etmişdir” [8, s.21]. Şairin sovet hakimiyyәti il-
lәrindә bir-birinin ardınca qәlәmә aldığı “Ya 
Şeyx”, “Çarşablı qadınlar”, “Yaşasın”, “Cavan 
hәkimlәrimizә”, “O nәdir?”, “Yaz fәsli” vә di-
gәr şeirlәri bu baxımdan sәciyyәvidir. Şairin sa-
tirik şeirlәrindә “Molla Nәsrәddin” әdәbi mәk-
tәbinin әnәnәlәri özünәmәxsus şәkildә davam 
etdirilmişdir. Şübhәsiz ki, dövrün әdәbiyyatın-
da özünü aşkar şәkildә büruzә verәn hakim 
ideologiyanın tәsiri Sәmәd Mәnsurun yaradıcı-
lığında da duyulmaqdadır. Lakin bütövlükdә 
onun satirik şeirlәri sosial mündәricәsi, forma-
sәnәtkarlıq xüsusiyyәtlәri ilә seçilir. 

 
Çarşab gözünü örtdü, görünmәz sәnә dünya, 
At çarşabı, qorxma, sәni şeytan yemәz әsla, 
Sәn dә yaşa insan kimi, rәng -mәngi dә tulla, 
Görsün sәni, tәhsil elәsin şanlı qadınlar, 
Çarşabsız, әdәbli, oxumuş, canlı qadınlar.  

[15, s.96] 
 

“Çarşablı qadınlar” adlı bu satirik şeirdә şair 
qadınları tәhsildәn, elmdәn, bütövlükdә ictimai 
fәaliyyәtdәn ayıran mühiti tәnqid etmiş, könhә 
ehkamlardan xilas olmağın yollarını göstәrmiş-
dir. Şairin qәnaәtincә, qadınların azad, xoşbәxt, 
firavan olmadığı cәmiyyәtdә inkişaf mümkün 
deyildir. 

Sәmәd Mәnsurun xalq şeiri üslubunda qәlә-
mә aldığı “O nәdir?” şeirindә ciddi problemlәr 
qaldırılmışdır. 

 
Sәnә cavab budur söz soran aşıq: 
İmlamızdır, sözü vardır, özü yox. 
Mәn yazıram anlağıma müvafiq, 
Şairlәrdir, özü vardır, sözü yox. [15, s.90] 
 
Şeirin sonrakı bәndlәrindә şair dövrün icti-

mai mәsәlәlәrinә diqqәt yetirir, cәmiyyәti nara-
hat edәn problemlәri sadalayaraq özünәmәxsus 
tәrzdә rejimin mahiyyәtini aşkarlayır. 

 
Klublardır, ayda qırx gün bağlanır, 
Qulluqçusu bir hәftәdә yağlanır. 
“Kommunxoz”dur, qapısında ağlanır, 
Kәnd bankıdır, yoxdan başqa sözü yox. 

[15, s. 90] 
 
Sәmәd Mәnsurun “İki aşığın deyişmәsi” әsә-

ri dә xalq şeiri üslubunda qәlәmә alınmış dәyәr-
li poetik örnәklәrdәndir. 

 
Qoca aşıq: 

O nәdir ki, surәtlәri soldurur? 
O nәdir ki, cibişdanı doldurur? 
O nәdir ki, toyuqları güldürür? 
Buna cavab verәn aşıq var olsun. 

 
Cavab: 

O ÇEKAdır surәtlәri soldurur, 
O rüşvәtdir cibişdanı doldurur. 
Tәriflәrdir toyuqları güldürür, 
Söz soran aşığa Allah yar olsun.  

[15, s.86-87] 
 
Sәmәd Mәnsurun әsәrlәrinin bir qismini 

“Hәpsi rәngdir” adı altında ayrıca nәşr etdirәn 
yazıçı Anar kitaba yazdığı “Dünyanı “rәng” bi-
lәn şair” adlı ön sözdә onunla satirik әsәrlәri ilә 

bağlı düşüncәlәrini aşağıdakı kimi ifadә etmiş-
dir: “Sәmәd Mәnsurun satirası Sabir vә “Molla 
Nәsrәddin” әdәbi mәktәbinin әnәnәlәrini yeni 
dövrdә vә yeni şәraitdә davam etdirir. Sabir 
ötәn zamanların eybәcәrliklәrinә vә bu gülüşün 
mәnәvi vә maddi cәzasını çәkmişdisә, Sәmәd 
Mәnsur yeni sovet quruluşunu, xüsusilә bu qu-
ruluşun Azәrbaycandakı әmәllәrini satira atәşi-
nә tutur, müstәmlәkә olmaq dәrdini, sümürül-
mәk bәlasını qәlәmә alır vә hәmin bu yeni cә-
miyyәtin cәzasına mәruz qalır. Tale Sәmәd 
Mәnsura “qıymadı”, erkәn әcәl onu 37-ci il fa-
ciәsindәn neçә il qabaq apardı. Ondan mәhbәs-
lә, sürgünlә, güllәylә hayıf çıxa bilmәdilәr. Qu-
ruluş onu başqa bir cәzaya mәhkum etdi – unu-
duluşa” [14, s.3]. Doğru mülahizәlәrdir, lakin 
qeyd olunmalıdır ki, sovet siyasi rejiminin bü-
tün cidd-cәhdlәrinә baxmayaraq, Sәmәd Mәn-
surun adı vә әsәrlәri unudulmamışdır. Әksinә, 
şairin әdәbi irsi müxtәlif formalarda yaşadılmış, 
günümüzә qәdәr gәlib çıxmışdır. Hәtta onun 
nәşr olunmayan bir sıra yazıları da mühafizә 
olunmuşdur ki, bunlar әsas etibarilә satiralardan 
ibarәtdir 

Bütövlükdә, Sәmәd Mәnsurun sovet siyasi 
rejimi dönәmindә qәlәmә aldığı satiraları ciddi 
yaradıcılıq axtarışlarının mәhsuludur. Bu әsәr-
lәr yalnız şairin yaradıcılığında deyil, ümumәn 
20-30-cu illәr poeziyasında önәmli yerlәrdәn 
birini tutur. Satirik poeziyaya, tәnqidi düşüncә-
yә biganә münasibәt bәslәyәn, bu sәpkili әsәr-
lәrin yaranmasının qarşısını almağa çalışan so-
vet siyasi rejiminin ciddi nәzarәtinә, sәrt senzu-
ra tәhdidlәrinә baxmayaraq, Sәmәd Mәnsur ya-
radıcılığını uğurla davam etdirmiş, dövrün 
ümumi ahәngi vә proletar әdәbiyyatının prin-
siplәri ilә uyuşmayan dәyәrli örnәklәr әrsәyә 
gәtirmişdir. Әdibin әsәrlәrindә rejim nümayәn-
dәlәrinin cәsarәtlә tәnqid olunması onun böyük 
mәnәvi ucalıq vә ideal sahibi olduğunu şәrtlәn-
dirir. 

Yaradıcılığının ilk mәrhәlәsi Azәrbaycan, 
Dağıstan vә Türkmәnistanda keçәn Almas İldı-
rımın xalq әdәbiyyatından qaynaqlanan poezi-
yası milli şeir әnәnәlәrinin yaşadılması, inkişaf 
etdirilmәsi, yeni poetik çalarlarla zәnginlәşdiril-
mәsi baxımından sәciyyәvidir. “Әdәbiyyatın vә 
sәnәtin kütlәvi şәkildә proletarlaşmaya doğru 
getdiyi bir zamanda A.İldırımın şeirlәrindә xal-

qın rus әsarәtindәn qurtulması ideyası bәzәn 
açıq, bәzәn dә yurd sevgisi, hәsrәt, tәbiәtә saf 
mәhәbbәt şәklindә geniş yer tuturdu” [5, s.287]. 

Almas İldırımın sovet siyasi rejimi dönәmin-
dә yazdığı әsәrlәr onun yaradıcılığının özünә-
mәxsus, bәnzәrsiz cәhәtlәrini әks etdirmәkdә-
dir. Müәllifin daha çox tәbiәt mövzusunda qәlә-
mә aldığı “Dağlar”, “Dağlara vida”, “A dağlar”, 
“O mәnimdir әzәldәn”, “Qafqaz dağlarına”, 
“Birlәşәn iki nәhr” vә digәr şeirlәrinin başlıca 
özәlliyi bu әsәrlәrin dәrin sosial mәzmun ifadә 
etmәsi, vәtәnpәrvәrlik ruhundan qaynaqlanma-
sıdır. 

 
Çәkilmis qәlbinә әskidәn min dag, 
Titrәyir esqini anan hәr dodaq, 
Yayılır şikәstә sәslәri dag-dag, 
Nә söylәr bu qәrib dillәr, a daglar? [9, s.17] 
 
Almas İldırımın “Birlәşәn iki nәhr” adlı şei-

rindә qovuşan Kür vә Araz çayları timsalında 
imperialist güclәrin әlilә ikiyә parçalanmış 
Azәrbaycan taleyi diqqәt mәrkәzinә çәkilir. Şa-
ir obrazlı şәkildә bu faciәnin canlı, gerçәk mәn-
zәrәsini yaratmağa çalışır. Lakin bәhs olunan 
faciәnin bәdii tәqdimindә müәllif düşüncәlәrini 
bu mövzuda qәlәmә alınan bir çox şeirlәrdә ol-
duğu kimi, publisistik tәrzdә әks etdirmir, әksi-
nә, bәdii simvollara müraciәt edir. 

 
Buluşduqları torpaq yerdә cәnnәtin eşi, 
Biri qәlbimdәki qan, biri gözümün yaşı...  

[10, s.147] 
 
Lakin bәhs olunan şeir faciәvi bir mövzuda 

qәlәmә alınsa da, müәllif qәtiyyәn ümidsizliyә, 
inamsızlığa, pessimizmә qapılmır vә öz poetik 
düşüncәlәrini nikbin ovqatla tamamlayır: 

 
Biri mәnә dogma yurd, biri girdiyim qucaq, 
Biri mәnim, biri dә... O da mәnim olacaq!  

[10, s.147] 
 
Almas İldırımın sovet siyasi rejimi dönәmin-

dә yazdığı bütün әsәrlәrdә bu vә ya buna bәn-
zәr çalarlar hakimdir. “Nә üçün?” adlı şeirindә 
tәqib vә tәzyiqlәrdәn bezәn şairin artıq doğma 
vәtәnindә yaşamağın mümkün olmadığına dair 
pessimist düşüncәlәri әks olunmuşdur. 

Mәn artıq nә yazım yurduma dair, 
Düsmәn zәhәr saçır, dostlar gizlәnir. 
Bilmәm öz yurdunu sevәn bir sair 
Nә üçün bir cani kimi izlәnir? [9, s.26] 
 
Şairin әnәnәvi mövzuda qәlәmә aldığı “Dur-

nalar” rәdifli şeirindә ictimai motiv sәrgilәnir. 
Mәlum olduğu kimi, Azәrbaycan poeziyasında 
durnalara hәsr olunmuş çox sayda poetik örnәk-
lәr mövcuddur. Bunların içәrisindә M.P.Vaqif, 
M.V.Vidadi, Q.Zakir vә digәr şairlәrin yazmış 
olduğu poetik örnәklәr daha çox diqqәti çәkir. 
A.İldırımın qәlәmә aldığı şeir isә sәlәflәrinin 
әsәrlәrindәn ictimai mәzmun dәrinliyi ilә seçi-
lir. Burada әsas motiv vәtәnin azadlığı, abadlı-
ğı, xalqın firavanlığı ilә bağlı şairin istәk vә ar-
zuları üzәrindә qurulmuşdur. 

 
Arzum budur kәsilsin göz yaşınız, 
Hәr bәladan uzaq olsun başınız, 
Çiçәklәnsin torpagınız, daşınız, 
Toxunmasın sizә düşmәn, durnalar. [9, s.28] 
 
Almas İldırımın “Hindistanda fırtına” adlı iri 

hәcmli şeirindә Böyük Britaniyanın Hindistan-
dakı müstәmlәkәçilik siyasәti pislәnilir, hind 
xalqının milli azadlıq hәrәkatı, hürriyyәt arzula-
rı, müstәqil dövlәtçilik idealları tәrәnnüm olu-
nur. Şübhәsiz ki, şair hind xalqının azadlıq mü-
barizәsi fonunda dolayısı ilә Azәrbaycanın rus 
sovet müstәmlәkәçiliyinә işarә edir, öz xalqının 
azadlığı, müstәqilliyi ilә bağlı düşüncәlәrini di-
lә gәtirirdi. 

 
Fürsәt ikәn yıg şәlәni, basını al, qaç, 
O kölәlik zәncirini Hindistandan aç! 
Yoxsa ölüm aman vermәz, yıxar taxtını, 
Bax onsuz da ugursuzluq sarmıs baxtını. 
Yan, ey mәlun Britaniya, qırıl, tökül, yan. 
Hind qurtulur, 
Yarın olur. 
Azad Hindistan. [9, s.35] 
 
Almas İldırımın “Qәrbә”, “Parisә xitab”, 

“Şen çağlar”, “Şәrqә”, “Müstәmlәkә olmuş Şәr-
qә” vә digәr şeirlәri bәşәri mövzuda qәlәmә 
alınmışdır. Müәllif Qәrb ölkәlәrinin imperialist 
siyasәtini pislәmiş, mәzlum xalqların azadlıq vә 
hürriyyәt arzularını ifadә etmişdir. 

O krallar, o kinli cәlladlar 
Hökm edәn farsda, Çindә, hәr yerdә. 
Qopuyor ölkәlәrdә fәryadlar, 
Nerdә vicdan, әdalәtin nerdә? [9, s.36] 
 
Müәllifin “Müstәmlәkә olan Şәrqә” şeirindә 

Hindistandan Afrikaya qәdәr әsarәt ömrü yaşa-
yan Şәrq dünyasının ağır müstәmlәkә hәyatının 
canlı bәdii mәnzәrәsi yaradılmışdır. Şair Şәrqә 
müraciәtlә onun şanlı keçmişindәn, böyük tari-
xi şәxsiyyәtlәr yetirmәsindәn, mәdәniyyәt beşi-
yi olmasından bәhs edir vә belә qüdrәt sahibi 
olmuş ölkәlәrin әsarәtlә barışmayacağını bildi-
rir. 

 
Silkin, ta qırılsın dәmir qәfәsin, 
Sәrvәtin işlәtsin “haqq” dәyәn sәsin, 
Zalim düsmәnlәri yaxsın nәfәsin, 
Qaldır yüksәklәrә yolunu Sәrqin! 
 
Ey parçalanmıs Sәrq, ey gözәl ana, 
Bәnzә dәnizlәrdә qopan tufana, 
Aciz yox, cәsur әl, hayqır düsmana, 
Әzmәsin inlәyәn әlini Sәrqin! [9, s.42] 
 
Almas İldırımın yaradıcılığının ciddi araşdı-

rıcılarından olan Maarif Teymur şairin dövrün 
әdәbi prosesindә tutduğu mövqeyi, habelә, Hü-
seyn Cavid, Әhmәd Cavad, Cәfәr Cabbarlı kimi 
görkәmli әdiblәrlә әlaqәlәrini sәciyyәlәndirәrәk 
yazır: “Bu sәnәtkarlar içәrisindә gәnc Almasın 
ruhunu әn çox oxşayan vә ona yaxın olanı Әh-
mәd Cavad idi. Ә.Cavadın incә ruhu, hәssas 
qәlbi, alicәnab davranışı gәnc şairin diqqәtini 
daha çox cәlb edirdi. Elә buna görә dә özündә 
şairlik yanğısı hiss etdiyi gündәn Ә.Cavadı özü-
nә ustad bilmişdi. Әslindә o illәrdә tәkcә A.İl-
dırım deyil, bütün milliyyәtçi Azәrbaycan 
gәncliyi “Göy göl” müәllifinә heyran idi” [18]. 

Mәlum olduğu kimi, Almas İldırım sovet si-
yasi rejiminin tәqiblәrinә dözmәdiyindәn ölkәni 
tәrk etmәyә mәcbur olmuş, әvvәlcә İrana, or-
dan isә Türkiyәyә gedәrәk mühacir hәyatı yaşa-
mışdır. Onun mühacirәtdә yazdığı әsәrlәr bәdii 
sәnәtkarlıq baxımından ciddi tәkamül keçdiyini 
şәrtlәndirir. Yazmış olduğu әsәrlәrlә “yalnız 
Azәrbaycan әdәbiyyatında deyil, bütün türk 
xalqları әdәbiyyatında dәrin iz buraxmış” [11, 
с.458] Almas İldırımın yaradıcılığı bütövlükdә 

dövrün poeziyasını bәşәri dәyәrlәrlә zәnginlәş-
dirmişdir. 

Şairin “Әlvida, Bakı” şeiri onun Türküstana 
sәfәri fonunda qәlәmә alınmışdır. Şair burada 
doğma şәhәrdәn ayrılışı, vәtәn hәsrәti ilә bağlı 
düşüncәlәrini ifadә etmişdir. 

 
Әlvida, ey müşfiq ana, әlvida… 
Bu anda qәlbimdә nә dәrin qәm var, 
İçimdә bir sızı, gözümdә nәm var, 
Әlvida, ey müşfiq ana, әlvida… 
 
Sәndә keçib getdi iyirmi dörd yaşım, 
Bir zaman bәladan çıxmadı başım, 
Sәn oldun hәmdәmim, dәrdli yoldaşım, 
Laylalar söylәdin mana, әlvida… [9, s.44] 
 
Vәtәn hәsrәtilә bağlı bu motiv sonralar şairi 

heç bir zaman tәrk etmәmiş, әksinә, onun yara-
dıcılığının başlıca motivinә çevrilmişdir. 

Müәllifin M.Y.Lermontovdan iqtibas etdiyi 
“Buludlar” şeiri dә qәriblik, sürgünlük, hәsrәt 
duyğuları ilә zәngindir. Vәtәndәn ayrı keçәn 
günlәr, sürgün hәyatının çәtinliklәri şairi riqqә-
tә gәtirmiş, poetik düşüncәlәrini ifadә etmәk 
üçün forma axtarışlarına sövq etmişdir. 

 
Ey lacivәrd göylәrin әbәdi yolçuları, 
Mirvarid zәncir kimi üfüqlәr aşarsınız. 
Sizdәmi mәnim kimi dogma, әziz vәtәndәn 
Qovuldunuz, onunçun cәnuba qoşarsınız? 
 
Kimdir qovan sizlәri, talemi, ya qәrarmı? 
Vә ya gizli bir hәsrәt, açıq bir qәrәzmi var? 
Yoxsa bu genis göylәr gәzmәyә sizә darmı? 
Genәmi axşamlarda şeytanların bәzmi var?  

[9, s.70] 
 
“Buludlar” rәdifli şeirdәn aşkar göründüyü 

kimi, şair vәtәnsizliklә, yurdsuzluqla barışa bil-
mir, hәyatının kәdәrli anlarını yüksәk poetik 
formada әks etdirmәyә çalışır. Qeyd edәk ki, 
Almas İldırım ustad bildiyi “müәllimlәri A.Şaiq 
vә Ә.Cavadla ünsiyyәtdә olmuş, gәnc yaşında 
onların tәsirini duymuşdur. Xüsusilә, istiqlal 
şairi Ә.Cavadın yaradıcılığı vә şәxsiyyәti A.İl-
dırımın milli düşüncәsinin formalaşmasına çox 
güclü tәsir göstәrmişdir” [2, s.12]. 

Şübhәsiz ki, sovet dönәmindә klassik әdәbi 
әnәnәnin yaşadılması “Azәrbaycana qarşı yeri-
dilәn haqsız siyasәtә, әdavәtә vә düşmәnçiliyә 
qarşı hayqırış kimi sәslәnәn” [17, s.22] Almas 
İldırımın poeziyası ilә mәhdudlaşmır, dövrün 
bir çox digәr sәnәtkarlarının әsәrlәrindә dә bu-
nun fәrqli örnәklәrinә tәsadüf olunur. 

Sovet siyasi rejimi dönәmindә Azәrbaycan 
poeziyasında klassik әnәnәlәrin yaşadılması vә 
inkişaf etdirilmәsindә Әlağa Vahidin xidmәtlәri 
dә diqqәti çәkir. Şairin istәr lirik, istәrsә dә sati-
rik üslubda qәlәmә aldığı әsәrlәri bu baxımdan 
sәciyyәvi poetik örnәklәr kimi maraq doğurur. 
Yaradıcılığa gәnc yaşlarından başlamış, ilk 
әsәrlәrini sovet dönәmindәn öncә yayınlamış 
şair sonrakı illәrdә dә әdәbi-bәdii axtarışlarını 
uğurla davam etdirmişdir.  

Әlağa Vahid M.Füzulinin yaradıcılığından 
ciddi şәkildә tәsirlәnmiş, divan şeiri әnәnәlәrini 
özünәmәxsus şәkildә inkişaf etdirmiş, yaşatmış, 
yeni poetik dәyәrlәrlә zәnginlәşdirmişdir. Mü-
әllifin şeirlәrinin birindә: 

 
Bu fәxrdir mәnә, Vahid ki, xalq şairiyәm, 
Böyük Füzulilәrin xaki-payinin biriyәm.  

[19, s.340] 
 

– demәsi tәsadüfi deyildir. Bununla şair bir sә-
nәtkar kimi, M.Füzuli mәktәbinә bağlılığını әks 
etdirmәk mәramı izlәmişdir. Başqa bir şeirindә 
isә şair özünü M.P.Vaqifin davamçılarından he-
sab edәrәk klassik әnәnәyә sәdaqәtini bildir-
mişdir: 

 
Şairim! İncә söz ustadı bizik! 
Böyük Vaqiflәrin övladı bizik! [19, s.343] 
 
Әlağa Vahidin “Tofiq Fikrәtә bәnzәtmә” şeiri 

adından da göründüyü kimi, Türkiyә әdibinin 
yaradıcılığından tәsirlәnәrәk qәlәmә alınmışdır: 

 
Bir yerdә ki, hala ucalırkәn bәşәriyyәt, 
Vәhşiliyi pamal elәyirkәn mәdәniyyәt. 
Saçmış şәfәqin gün kimi dünyalara ürfan, 
Zәhmәtdәn uzaqlaşmadadır alәmi-insan. 
...Mәktәb – deyә hәr kimsәdә bir zövq  

nümayan, 
Sәnәt – deyә hәr kimsәdә bir çöhreyi-xәndan.  

[19, s.338] 

Şairin “Sür dәrәyә”, “Dәllalların hiylәsi”, 
“Acı gülüşlәr”, “Dövran bizim oldu”, “Hürriy-
yәt-nisvan”, “Qoçu”, “Şeyxә bir imdad”, “Tәx-
mis-mәzhәkә” vә bir şox digәr şeirlәri satirik 
üslubda yazılmışdır. Bu әsәrlәrdә M.Ә.Sabir 
әnәnәlәrini uğurla davam etdirәn müәllif yaşa-
dığı dövrün ictimai-siyasi mәnzәrәsini yarada 
bilmişdir. Folklor әnәnәlәri әsasında yazılan 
“Sür dәrәyә” şeiri mövzu vә üslub baxımından 
özünәmәxsus yaradıcılıq örnәyi kimi dövrün 
satirik poeziyasında xüsusi yer tutur. 

 
Bu gün asayişinә baxsan әgәr İranın, 
Eylә bir iş tapa bilmәzsәn ola biqanun. 
Çünki hökmü o mәkanda yeriyir mollanın 
Bir nәfәr molla böyükdür neçә min hәmşәriyә, 
Ağa ki, әmr elәdi: sür dәrәyә, sür dәrәyә!  

[19, s.395] 
 
Әlağa Vahidin “Hürriyyәti-nisvan” şeirindә 

qadın azadlığı probleminә toxunulmuşdur. 
Dövrün әn çox müzakirә obyektinә çevrilәn bu 
mәsәlә şairin qәlәmindә satirik sәpkidә canlan-
dırılmışdır. 

 
Hәr yerdә qadın zәhmәtinin hәqqi kötәkdir, 
Sınmaz dәyәnәk, arvad üçün şanlı bәzәkdir. 
Düz söz dә desә, baxma, işi mәkrü-kәlәkdir, 
Yar baş gözünü, eylә onu qanına qәltan, 
Qan bir kәrә, söz müxtәsәr: arvad deyil  

insan! [19, s.403] 
 
Әlağa Vahidin bu dövr yaradıcılığında diq-

qәti çәkәn poetik örnәklәrdәn biri “Sabirә” ad-
lanır. Böyük satirik M.Ә.Sabirә müraciәtlә ya-
zılan bu şeirdә müәllif onun vәtәn vә millәt yo-
lunda gördüyü işlәri bәdii bir dillә ümumilәş-
dirmişdir. 

 
Sabir! Ey möhtәrәm böyük şair! 
Şeirdә, nәzm, nәsrdә mahir. 
Yazdığın dahiyanә mәzhәkәlәr, 
Göstәrir xalq içindә möcüzәlәr. 
Bәllidir mәncә hәr kәsә hünәrin, 
Oxunur hәr bir ölkәdә әsәrin. [19, s.340] 
 
Bu illәrdә ilk kitabını nәşr etdirәn Mirvarid 

Dilbazinin bir-birinin ardınca qәlәmә aldığı 
poetik örnәklәr klassik әdәbi әnәnәyә bağlılığın 

dәyәrli örnәklәri kimi diqqәti çәkir. Müәllifin 
“İlk bahar” (1937] kitabına daxil edilmiş “Qa-
rabağ”, “Nәrgiz”, “Gürcüstan”, “Quba”, “Xati-
rәlәr” vә digәr şeirlәri bu baxımdan sәciyyәvi-
dir. Düzdür, bәhs olunan şeirlәrdә müәyyәn 
konyuktura çalarları duyulur, lakin bütövlükdә 
onların ruhunda vә mәzmununda әdәbi әnәnә-
dәn süzülüb gәlәn poetik dәyәrlәrin izlәri özü-
nü görünür. Bu baxımdan “Qarabağ” şeiri sә-
ciyyәvi poetik örnәk kimi zәngin material verir. 

 
Sular fırtınadan çalxanan kibi, 
Üsyankar illәr dә çalxandı getdi. 
Bir ovuc heçliyin әlindә o gün 
Ellәrin ürәyi hey yandı getdi, 
İllәr ağır keçdi, illәr lal keçdi 
İllәrin başından qilüqal keçdi. [4, s.16] 
 
Qarabağın şanlı tarixini, gözәl, füsunkar tә-

biәtini tәsvir vә tәrәnnüm edәn müәllif daha 
sonra Azәrbaycan Xalq Cümhuriyyәti qurucu-
larını yaxın tarixdә yaşanan faciәlәrin sәbәbkarı 
kimi suçlayır. Şübhәsiz ki, Mirvarid Dilbazinin 
hadisәlәrә bu mövqedәn yanaşması sovet siyasi 
rejiminin ideoloji mahiyyәtindәn qaynaqlanırdı 
vә gәnc müәllif bir çox digәr hәmkarları kimi 
yeni proletar әdәbiyyatının tәmsilçilәri sırasın-
da yer alırdı. Lakin yazılarındakı bәlli konyuk-
tura çalarları bәdiiliyin vә obrazlılığın bütün tә-
zahürlәrini gizlәyә bilmirdi. 

Mirvarid Dilbazinin tәbiәt mövzusunda yaz-
dığı “Nәrgiz” şeiri dil vә üslubu, ritmi vә poetik 
ahәngi ilә seçilmәkdәdir. Yeddi hecalı şeir tәr-
zindә yazılmış bu әsәrdә şair bir çiçәyin – nәr-
gizin timsalında tәbiәtin ilahi gözәlliyini tәrәn-
nüm etmişdir. 

 
Günәş, sevdalı günәş 
Oxşardı saçlarını; 
Dolaşıb qayıdarkәn 
Atlas yamaclarını. [4, s.5] 

 
Şairin “Gürcüstan” şeiri dә sadә, sәmimi bir 

dillә qәlәmә alınmış, iki xalq arasında yaşı ta-
rixlәrә söykәnәn dostluq münasibәtlәrinin poe-
tik şәkildә ifadә olunduğu örnәklәrdәndir. 

 
Qatar uçub gedir, hey dayanmadan; 
Bu uzun yolçuluq mәnә can verir. 

Sәhәr salamını bizә Gürcüstan, 
Şadlıqla döyünәn könüldәn verir. [4, s.30] 
 
Mirvarid Dilbazinin “Quba” adlı şeiri yuxa-

rıda bәhs olunan “Qarabağ” әsәri kimi eyni 
poetik ovqatdan yoğrulmuşdur. 

 
Dağlar әtәyindә tutmuşsan qәrar, 
Zümrüdә boyanmış yamacların var; 
Almalı bağların, mәğrur dağların, 
Hәr halı xoş olan gözәl çağların 
Bәnzәmәz büsbütün o hala, Quba! 
Vaxtilә düşdüyün mәlala, Quba! [4, s.36] 
 
Şeirdә müәllif Qubanın keçmişi ilә bügünü-

nü müqayisә edir, yeni qurulan sovet cәmiyyә-
tinin tәsirilә onun abadlaşdığını, ağ günlәrә çıx-
dığını vurğulayır. Belәliklә, şeirdә bir tәrәfdәn 
tәbiәtin füsunkar bir parçası olan Qubanın gö-
zәlliyi vәsf olunur, digәr tәrәfdәn köhnә dünya 
ilә yeni dünya ideoloji müstәvidә qarşı-qarşıya 
qoyulur. 

Mirvarid Dilbazinin “Xatirәlәr” adlı şeiri dә 
müәllifin digәr әsәrlәri kimi eyni poetik әhvali-
ruhiyyәni әks etdirir: 

 
Coşqun axan sular tәk, 
İllәr dә axdı getdi; 
Ağır illәr dünyada 
Nәlәr buraxdı getdi. 
 
O gündәn bir-birini, 
Dostlar heç anmadılar; 
Döyüşlәrdә yatanlar, 
Artıq oyanmadılar. [4, s.37] 

 
Ömrün arxada qalan illәrinin kәdәrli sәhifә-

lәrini canlandıran şair dolayısı ilә mәnsub oldu-
ğu xalqın qovuşduğu “xoşbәxt” hәyatı müqayi-
sәli zәmindә tәrәnnüm edir. Onu da qeyd edәk 
ki, oxşar motivlәrә dövrün әksәr qәlәm sahiblә-
rinin yaradıcılığında tәsadüf olunur. 

  
Nәticә / Conclusion 

 
Tәhlillәrdәn göründüyü kimi, sovet siyasi re-

jimi dönәmindә әdәbiyyatın hakimiyyәtin nәza-
rәti altına keçmәsi, әdәbiyyat vә mәdәniyyәt 
üzәrindә ideoloji yönümlü basqılara şәrait ya-
ratmışdır. Bu dövrdә siyasi-ictimai sferada 
azadfikirliliyin tәqib olunması әdәbiyyata, o 

cümlәdәn poeziyaya da sirayәt etmişdir. Şübhә-
siz ki, belә bir mühitdә әsrin әvvәllәrindәn baş-
layaraq inkişaf etmәkdә olan milli dәyәrlәrin 
yaşadılması uğrunda aparılan mücadilәlәr bö-
yük müqavimәtlәrlә müşayiәt olunmuşdur. 

Продолжение классической поэтической традиции при советском 
идеологическом режиме 

Резюме. Объектом статьи является научно-теоретический анализ сохранения классической 
поэтической традиции при советском политико-идеологическом режиме. Данная проблема 
оценена на фоне художественных творческих поисков Алмаза Илдырыма, Ахмеда Джавада, 
Гусейна Джавида, Самеда Мансура и других. При исследовании достаточно места отведено 
сравнительному и аналогичному анализу, а это способствовало отражению различительных 
аспектов проблемы. Было отмечено, что при советском политическом режиме литература 
находилась под контролем власти, в условиях идеологического гнёта на литературу и 
культуру, подавления свободомыслия в политико-общественной сфере, что сказалось и на 
литературе, в том числе и поэзии. Сложившаяся обстановка с начала века сопровождалась 
сопротивлением борьбе за сохранение и развитие национальных ценностей. В процессе 
анализа и исследования использовались значимые источники по данной теме. 
Ключевые слова: азербайджанская поэзия, советская идеология, поэтическая традиция, 
новаторство, стиль 

